
ମାତି 1

www.BibleForChildren.org



ଏଲିସାବେତ ପୂରାମା଼ସା ଆ଼ହାଁ ସ଼ ଲେ଼ଞ୍ଜୁ ଆ଼ହାଲିଏ ଗାବ୍ରିୟେଲ ଦୂତୁ ମାହାପୂରୁ 
ତା଼ଣାଟି ଗାଲିଲିତି ନା଼ଜରିତ ଗା଼ଡ଼ାତି ର଼ ଡ଼ାଆ ପ଼ଦାନି ତା଼ଣା ପାଣ୍ତ୍ ୱିଆ଼ତେସି; ଏ଼ 
ଡ଼ାଆ ପ଼ଦାନି ଦାୱୁଦ କୂଡ଼ାତି ଜସେପ ଇନାଣାକି ରୀସା ମାଚେରି; 
ଏ଼ ଡ଼ାଆ ପ଼ଦା ଦ଼ରୁ ମରିୟମ । 



ଏମ୍ବାଟିଏ ଦୂତୁ ଏଲେଇଚେସି, “ଆଲ ମରିୟମ ଆଜାଆନି; 
ନିଙ୍ଗେ ମାହାପୂରୁ କାର୍ମା ମେସାମାଞ୍ଜାନେସି । 
ନୀନୁ ପୂରାମା଼ସା ଆ଼ହାଁ ର଼ ମୀର୍ ଏଣାଇଁ ବେଟାଆ଼ଦି 
ଏ଼ୱାଣି ଦ଼ରୁ ଜୀସୁ ଇଞ୍ଜିଁ ଇଟିଦେରି । ଏ଼ୱାସି କାଜାସି 
ଆ଼ନେସି ଇଞ୍ଜାଁ ମାହାପୂରୁ ମୀର୍ ଏସି ଇଞ୍ଜିଁ 
ୱେ଼ଙ୍ଗିନେସି; ପ୍ରବୁ ମାହାପୂରୁ ଏ଼ୱାଣାକ ି
ତାମି ଆକୁ ଦାୱୁଦତି ସିଂଗାସାଣି ହୀନେସି, 
ଏ଼ୱାସି ଜାକୁବ କୂଡ଼ାତା ଜୁଗୁ ଜୁଗୁତାକି 
ରା଼ଜି କିନେସି, ଇଞ୍ଜାଁ ଏ଼ୱାଣି ରା଼ଜି 
ଏଚେଲାୱା ରା଼ଏ ।”



ସାମା ମରିୟମ ଦୂତୁଇଁ ଏଲେଇଚେ, “ଈଦି ଏ଼ନିକିଁ ଆ଼ନେ ? 
ନା଼ନୁ ଡକ୍ରାଇଁ ଜିକେଏ ପୁଞ୍ଜାହିଲଅଁ ।” ଦୂତୁ 
ଏଲେଇଚେସି, “ସୁଦୁଜୀୱୁ ନୀ ଲାକ ରେ଼ଚାୱା଼ନେ 
ଅ଼ଡ଼େ ମାହାପୂରୁତି ବା଼ଡ଼୍ ୟୁ ୱା଼ନେ, ଏ଼ଦାଆଁତାକି ନୀ 
ତା଼ଣାଟି ଜାର୍ନା ଆ଼ନେସି, ଏ଼ୱାସି ମାହାପୂରୁତି 
ମୀର୍ ଏସି ଇଞ୍ଜିଁ ୱେ଼ଙ୍ଗିନେସି ।”



ଏମ୍ବାଟିଏ ମରିୟମ ନିଙ୍ଗାହାଁ ଜୀହୁଦା ଦେ଼ସାତି ହ଼ର୍ କା ରା଼ଜିତି 
ର଼ ଗା଼ଡ଼ାତା ତବେ ହାଚେ, ଅ଼ଡ଼େ ଜିକରିୟ ଇଜ ହାଜାହାଁ 
ଏଲିସାବେତନି ଜହରା କିତେ । ଅ଼ଡ଼େ ଏଲିସାବେତ ମରିୟମନି 
ଜହରା ୱେଣ୍ ମ୍ବନିଏ ତାନି ବାଣ୍ତିତି 
ମୀଲା ୱୀଡିତେ, ଇଞ୍ଜାଁ ଏଲିସାବେତ 
ସୁଦୁଜୀୱୁଟି, କାଜା ଗିୟାଁତଲେ 
ଏଲେଇଚେ, “ଇୟାସିକା ବିତ୍ରାଟି 
ନୀନୁ ହା଼ରେକା ନେହାଁତି, ଇଞ୍ଜାଁ 
ନୀ ବାଣ୍ତିତି ମୀଲା 
ଜିକେଏ ନେହାୟି ।”



ଜୀସୁ କ୍ରୀସ୍ତତି ଜାର୍ନା ଇଲେକିଁ ଆ଼ତେ । ତାମି ଇୟା ମରିୟମ ଅ଼ଡ଼େ ଜସେପ 
ତଲେ ବୀହା ଆ଼ହାଲି ରୀସ୍ ପି ଆ଼ହାମାଚି 
ଜେ଼ଚ, ଏ଼ୱି କା଼ଲ୍ ୱି ଆ଼ଆ ନ଼କେଏ, ଏ଼ଦି 
ସୁଦୁଜୀୱୁ ତଲେ ପୂରାମା଼ସା ଆ଼ହାମାନେ 
ଇଞ୍ଜିଁ ପୁଣ୍ ମ୍ବି ଆ଼ତେ । ଏଚେଟିଏ 
ତାନି ଡକ୍ରା ଜସେପ ର଼ ଦାର୍ମୁ 
ଲ଼କୁ ମାଚାକି, ଇଞ୍ଜାଁ ଏ଼ଦାଣି 
ଲ଼କୁ ନ଼କିତା ଦ଼ହ ଗାଟାୟି 
ଇଞ୍ଜିଁ ତ଼ହ୍ ଆପେଏଁ ଇଞ୍ଜିଁ 
ଏ଼ଦାନି ଡ଼ୁକ୍ ହାଁ ପିସାଲି 
ତୀରି କିତେସି । 



ସାମା ଏ଼ୱାସି ଏଲେଇଞ୍ଜି ତୀରିକିତି ଡା଼ୟୁ, ମେହ୍ ଦୁ, ମାହାପୂରୁତି ର଼ ଦୂତୁ ଏ଼ୱାଣାଇଁ 
ହାପାନାତା ଏଲେଇଚେସି, “ଆଡ଼େ ଦାୱୁଦ କୂଡ଼ାତି ଜସେପ, ମରିୟମନି ଡକ୍ରି 
କିହାଲି ତାକି ଆଜାଆନି, ଏ଼ନାଆଁତାକି ଇଚିହିଁ ମାହାପୂରୁତି 
ସୁଦୁଜୀୱୁ ତଲେ ପୂରାମା଼ସା ଆ଼ହାମାନେ । ଏ଼ଦି ର଼ କକାଣାଇଁ 
ଜାର୍ନି କିନେ, ଅ଼ଡ଼େ ମୀରୁ ଏ଼ୱାଣ ିଦ଼ରୁ ଜୀସୁ ଇଞ୍ଜିଁ 
ଇଟାଦୁ, ଇଚିହିଁ ଏ଼ୱାସି ତାମି ଲ଼କୁଇଁ ତାମି 
ବାରେ ପା଼ପୁଟି ଗେଲ୍ ପିନେସି ।”



ଏମ୍ବାଟିଏ ଜସେପ ଇଦାଟି ନିଙ୍ଗିତି ଡା଼ୟୁ ପ୍ରବୁତି ଦୂତୁ ଏ଼ନିକିଁ ହୁକୁମି 
ହୀହାମାଚେସି, ଏଲେକହିିଁଏ କିତେସି, ଏ଼ୱାସି ମରିୟମଇଁ ବୀହା ଆ଼ତେସି; ସାମା 
ଏ଼ଦି କକାଣାଇଁ ଜାର୍ନି କିଆ ପାତେକା ଏ଼ଦାଣି ତଲେ 
କୂଡ଼ାଆତେସି, ଅ଼ଡ଼େ ଏ଼ କକାଣି ଦ଼ରୁ ଜୀସୁ ଇଟିତେରି ।



ଏଚିବେ଼ଲାତା ର଼ମ୍  ଦେ଼ସାତି ବାରେ ଲ଼କୁ ଦ଼ରୁ ରା଼ଚି କିହାଲି କାୟିସର ଅଗସ୍ତସ୍  
ତା଼ଣାଟି ହୁକୁମି ଆ଼ତେ । ଏ଼ଦାଆଁତାକି ବାରେଜା଼ଣା ଦ଼ରୁ ରା଼ଚି କିହାଲି ନା଼ୟୁଁଟିଏ 
ଜାହାରା ଗା଼ଡ଼ାତା ହାଚେରି ।



ଜସେପ ଜିକେଏ ଦ଼ରୁ ରା଼ଚି କିହାଲି ମରିୟମନି ତଲେ ଗାଲିଲିତି ନା଼ଜରିତ ଗା଼ଡ଼ାଟି 
ଜୀହୁଦା ରା଼ଜିତି ବେତଲିହିମ ଇନି ଦାୱୁଦ ଗା଼ଡ଼ାତା ହାଚେସି, ଇଚିହିଁ ଏ଼ୱାସି ଦାୱୁଦ 
କୂଡ଼ା ଇଞ୍ଜାହାଁ ଏ଼ ଗଚିତାସି ମାଚେସି; 
ଏ଼ୱାସି ଦ଼ରୁ ରା଼ଚି କିୟାଲି ମରିୟମନି 
ତଲେ ହାଚେସି, ଏ଼ଦି 
ଏ଼ୱାଣାକ ିବୀହା 
ଆ଼ହାଲି 

ରୀସ୍ ପି ଆ଼ହାମାଚେ ଅ଼ଡ଼େ ଏ଼ଦି ପୂରାମା଼ସା ଆ଼ହାମାଚେ । 



ଅ଼ଡ଼େ ଏ଼ ଲ଼କୁ ବେତଲିହିମତା 
ମାନିବେ଼ଲା, ଏ଼ଦାନାକି ଜାର୍ନିକିନି 
କାଟୁ ଏଗାୱା଼ତେ, . . . 



. . . ଇଞ୍ଜାଁ ଏ଼ଦି ତାନି ପା଼ଣ୍ ୱା ମୀର୍ ଏଣାଇଁ ଜାର୍ନିକିତେ ଇଞ୍ଜାଁ ହିମ୍ବରି 
ପ୍ଡିକ୍ ହାଁ କ଼ଡିୟାଁ ଗହ୍ ନି ଡଂଗତା ତ୍ରିପ୍ ହେ, ଇଚିହିଁ 
ଏ଼ ଲ଼କୁତାକି ବାସାଟା଼ୟୁ ହିଲାଆତେ ।



ଏ଼ ଦାରିମାରି ନା଼ସ୍ କାଣାଁ ମେ଼ଣ୍ତା ଗ଼ଡ଼୍ କା ଲା଼ଆଁୟାଁ ପାଙ୍ଗାତା ଡ଼ୟାହାଁ ମେ଼ଣ୍ତାୟାଁ 
କା଼ଚିମାଚେରି । ପ୍ରବୁତି ର଼ ଦୂତୁ ଏ଼ୱାରିତା଼ଣା ୱା଼ତେସି 
ଇଞ୍ଜାଁ ପ୍ରବୁତି ଗା଼ୱୁରମିତି ଉଜେଡ଼ି ଏ଼ୱାରି ସା଼ରିୱାକି 

ତ଼ଞ୍ଜାଆ଼ତେ, 
ଅ଼ଡ଼େ ଏ଼ୱାରି 
ହା଼ରେକା 
ଆଜିତେରି । 



ଏମ୍ବାଟିଏ ଦୂତୁ ଏ଼ୱାରାଇଁ ଏଲେଇଚେସି, “ମୀରୁ ଆଜାଆଦୁ! ନା଼ନୁ ମୀ ବାରେ 
ଲ଼କୁତାକି ହା଼ରେକା ରା଼ହାଁତି କାବ୍ରୁ ମିଙ୍ଗେ ୱେସିମାଞ୍ଜାଇଁ, ଇଚିହିଁ ନୀଞ୍ଜୁ 
ଦାୱୁଦ ଗା଼ଡ଼ାତା ମିଙ୍ଗେ ଗେଲ୍ ପାନାସି ଜାର୍ନା 

ଆ଼ହାମାନେସି, 
ଏ଼ୱାସି କ୍ରୀସ୍ତ 

ପ୍ରବୁ । ଅ଼ଡ଼େ 
ଈଦି ମିଙ୍ଗେତାକି 
ସିନାଲେହେଁ ଆ଼ନେ, 

ମୀରୁ ର଼ କକାଣାଇଁ ହିମ୍ବରି 
ପ୍ଡିକ୍ ହାଁ କ଼ଡିୟାଁ ଗହ୍ ନି 
ଡଂଗତା ଡୂରାମାନାଣି 
ମେହ୍ ଦେରି ।”



ଦେବୁଣିଏ ଏ଼ ଦୂତୁ ତଲେ ଲାକପୂରୁତି ହା଼ରେକା ଦୂତୁୟାଁ ୱା଼ହାଁ 
ମାହାପୂରୁଇଁ ଜହରା ପା଼ଚୁ ପା଼ଚିତେରି, “ଲାକପୂରୁ 
ମାହାପୂରୁତି ଗା଼ୱୁରମି, ଅ଼ଡ଼େ ଦାର୍ ତିତା ଏ଼ୱାଣି ରା଼ହାଁ 

ଇଞ୍ଜାଁ ମାଣ୍ ସିୟାଁ ବିତ୍ରା 
ହିତ୍ ଡ଼ି ।”



ଦୂତୁୟାଁ ଏମ୍ବାଟି ଲାକପୂରୁ ହାଜାଲିଏ ମେ଼ଣ୍ତା ଗ଼ଡ଼୍ କା ତା଼ମ୍ବୁ 
ତା଼ମ୍ବୁ କାତା ଆ଼ତେରି, “ମା଼ର ବେତଲିହିମ ପାତେକା ହାଜାହାଁ 
ପ୍ରବୁ ମାଙ୍ଗେ ଆମିନି କାତା ୱେସାମାଞ୍ଜାନେସି 
ଏ଼ଦାଆଁ ସିନି କିକାନ ।”



ଏମ୍ବାଟିଏ ତବେ ହାଜାହାଁ ପାରାହାଁ ମରିୟମ ଅ଼ଡ଼େ ଜସେପ 
ଇଞ୍ଜାଁ କ଼ଡିୟାଁ ଗହ୍ ନି ଡଂଗତା ପୁଃନି ଜାର୍ନାଆ଼ତି କକାଣାଇଁ 
ଡୂରାମାନାଣି ମେସ୍ତେରି । ଏ଼ୱାରି ଈ ବାରେ ମେସାହାଁ ଏ଼ 
କକାଣି କାତା ଏ଼ନାଆଁ ଇଣ୍ ମ୍ବି ଆ଼ହାମାଚେ ଏ଼ଦାଆଁ 

ୱେକ଼୍ ହେରି । 



ହେରଦ ରାଜା ବେ଼ଲାତା 
ଜୀହୁଦା ଦେ଼ସାତି ବେତଲିହିମ 
ଗା଼ଡ଼ାତା ଜୀସୁ ଜାର୍ନାଆ଼ତି 
ଡା଼ୟୁ, ମେହ୍ ଦୁ, ୱେ଼ଡ଼ା ହ଼ପୁ 
ୱାକିଟି ଏଚରଜା଼ଣା 
ସ଼ଗୁପୁନାରି 

ଜିରୁସାଲମତା ୱା଼ହାଁ ୱେଚେରି, “ଆମିନି କକାସି 
ଜୀହୁଦିଙ୍ଗା ରାଜା ଆ଼ହାଲି ଜାର୍ନା ଆ଼ହାମାନାସି, 
ଏ଼ୱାସି ଆମ୍ବିୟା ? ମା଼ମ୍ବୁ ୱେ଼ଡ଼ା ହ଼ପୁ ୱାକିଟି
ତାନି ହୁକା ମେସାହାଁ ଏ଼ୱାଣାଇଁ ଜହରା କିହାଲି 
ୱା଼ହାମାନମି ।”



ଡା଼ୟୁ ହେରଦ ସ଼ଗୁ ପୁନାରାଇଁ ମେ଼ଣେଏ 
ହା଼ଟାହାଁ, ଏ଼ ହୁକା ଏଚେଲା ତ଼ଞ୍ଜାଆ଼ତେ 
ଏ଼ କାତା ଏ଼ୱାରି ତା଼ଣାଟି ନେହିକିଁ 
ୱେଚେସି । ଇଞ୍ଜାଁ ଏ଼ୱାସି ଏ଼ୱାରାଇଁ 
ବେତଲିହିମତା ପାଣ୍ତାହାଁ ଏଲେଇଚେସି, 
“ମୀରୁ ହାଜାହାଁ ଏ଼ କକାଣି କାତା ନେହିକିଁ 
ସିନିକିହାଁ ନାଙ୍ଗେ ଜିକେଏ ୱେସ୍ତାଦୁ, 
ଇଚିହିଁ ନା଼ନୁ ଜିକେଏ ହାଜାହାଁ 
ଜହରା କିକାଇଁ ।”



ଏଚେଟିଏ ଏ଼ୱାରି ରାଜା କାତା ୱେଞ୍ଜାହାଁ ହାଚେରି; ଅ଼ଡ଼େ ମେହ୍ ଦୁ, ଏ଼ୱାରି ୱେ଼ଡ଼ା 
ହ଼ପୁୱାକି ଆମିନି ହୁକା ମେସାମାଚେରି, ଏ଼ଦି ଏ଼ୱାରି ନ଼କି ନ଼କିତା ହାଜାହାଁ, 

ଏମ୍ବିୟା କକାସି ମାଚେସି ଏ଼ ଲାକ ହାଜାହାଁ ନିତେ । 



ଏ଼ୱାରି ଇଲୁ ବିତ୍ରା ହ଼ଡାହାଁ ତାମି ଇୟା ମରିୟମ ଇଞ୍ଜାଁ କକାଣି ଡା଼ଲୁଇଁ ମେସାହାଁ, 
ଏ଼ୱାଣାଇଁ ମେଣ୍ତାକୁତାନା ଜହରା କିତେରି, ଇଞ୍ଜାଁ ତା଼ମ୍ବୁ ତାଚାମାଚି ପେ଼ଡ଼ାୟାଁଟି

 ବାଂଗାରା, ଦୁପା ଦୁପ୍ ଣି ଅ଼ଡ଼େ ଗାନ୍ଦା ନିୟୁଁ ବେଟୁ 
ହୀତେରି ।ଡା଼ୟୁ ହେରଦ ରାଜା ତା଼ଣା ୱେଣ୍ଡା 
ହାଲାଆପେରିୱା ଇଞ୍ଜିଁ ମାହାପୂରୁ ଏ଼ୱାରାଇଁ 

ହାପାନାତା ହୁକୁମି ହୀହାଲିଏ, ଏ଼ୱାରି ଅ଼ର 
ଜିରୁଟି ତାମି ଦେ଼ସାତା 
ୱେଣ୍ଡାହାଚେରି । 



ଏ଼ୱାରି ହାଚି ଡା଼ୟୁ, ମେହ୍ ଦୁ, ମାହାପୂରୁତି ଦୂତୁ 
ଜସେପଇଁ ହାପାନାତା ଏଲେଇଚେସି, 
“ନିଙ୍ଗାମୁ କକାଣି ଡା଼ଲୁଇଁ ଅ଼ଡ଼େ ତାମି 
ଇୟାନି ଅ଼ହିଁ ମିସରତା ହାଲାମୁ, ନା଼ନୁ 
ମିଙ୍ଗେ ୱେସ୍ତାଆ ପାତେକା ଏମ୍ବାଆଁ 
ମାଞ୍ଜୁ, ଇଚିହିଁ କକାଣି ଡା଼ଲୁଇଁ 
ପା଼ୟାଲି ହେରଦ ଅଣ୍ ପିମାନେସି ।”



ଜସେପ ନିଙ୍ଗାହାଁ କକାଣି ଡା଼ଲୁ ଇଞ୍ଜାଁ ତାମି 
ଇୟାନି ଆସାହାଁ ଲା଼ଆଁ ଲା଼ଆଁୟାଁ ମିସର 
ଦେ଼ସାତା ଅ଼ହିଁ ହାଚେସି, ହେରଦ ହା଼ନି 
ପାତେକା ଏମ୍ବାଆଁ ଏ଼ୱାରି ଡ଼ୟିତେରି, 
ଈ ବାରେ ଗଟୱି ଆ଼ନାଣି ମାହାପୂରୁ 
ଅଣ୍ ପୁତି ବ଼ଲୁ ୱେହ୍ ନାରି ତା଼ଣାଟି 
ଈ ମାହାପୂରୁ ଅଣ୍ ପୁତି ବ଼ଲୁ ପୂରା 
ଆ଼ନେ, “ନା଼ ମୀର୍ ଏଣାଇଁ ନା଼ନୁ 
ମିସର ଦେ଼ସାଟି ହା଼ଟା ତାତେଏଁ ।”



ୱେ଼ଡ଼ା ହ଼ପୁ ଦେ଼ସାଟି ୱା଼ହାମାଚି ସ଼ଗୁପୁନାରି 
ଏ଼ୱାଣାଇଁ ନା଼ଡ଼ିକିହାନା ହାଜାମାନେରି ଇଞ୍ଜିଁ 
ପୁଞ୍ଜାହାଁ, ହେରଦ ହା଼ରେକା କ଼ପା ଆ଼ତେସି, 
ହୁକାତି ଉଜେଡ଼ି ଆମିନି ବେ଼ଲାତା 
ତ଼ଞ୍ଜାଆ଼ହାମାଚେ ସ଼ଗୁପୁନାରି ତା଼ଣାଟି ନେହିକିଁ 
ପୁଞ୍ଜାମାଚେସି, ଏ଼ଦାଆଁ ପୁଞ୍ଜାହାଁ ବେତଲିହିମ 

ଅ଼ଡ଼େ ତାନି ଡାଗେ ମାଚି ନା଼ସ୍ କାତି 
ରୀ 

ବାର୍ସାଟିଏ ଊଣା କକାରାଇଁ 
ପା଼ୟାଲି ତାକି ହୁକୁମି ହୀତେସି ।



ହେରଦ ହା଼ତି ଡା଼ୟୁ, ମେହ୍ ଦୁ, ପ୍ରବୁତି ର଼ 
ଦୂତୁ ମିସରତା ଜସେପଇଁ ହାପାନାତା 
ତ଼ଞ୍ଜାଆ଼ହାଁ ଏଲେଇଚେସି, “ନିଙ୍ଗାମୁ, 
କକାଣାଇଁ ଅ଼ଡ଼େ ତାମି ଇୟାନି ତଲେ 
ଇସ୍ରାୟେଲ ଦେ଼ସାତା ହାଲାମୁ, ଇଚିହିଁ

 ଆମ୍ବାଆରି କକାଣି ଜୀୱୁ ଅ଼ହାଲି
 ତାକି ଅଣ୍ ପିମାଚେରି ଏ଼ୱାରି
 ହା଼ହାମାନେରି ।” 



ସାମା ହେରଦ ଟା଼ୟୁତା ତାନି ମୀର୍ ଏସି ଆର୍କିଲାୟ ଜୀହୁଦାତି ରାଜା ଆ଼ହାମାନେସି 
ଇଞ୍ଜିଁ ୱେଞ୍ଜାହାଁ ଏ଼ୱାସି 
ଏମ୍ବାଆଁ ହାଜାଲି ଆଜିତେସି; 
ସାମା ହାପାନାତା ହୁକୁମି 
ବେଟାଆ଼ହାଁ ଏ଼ୱାସି 
ଗାଲିଲି ରା଼ଜି

ୱାକି ହାଚେସି, ଇଞ୍ଜାଁ ନା଼ଜରିତତି 
ଗା଼ଡ଼ାତା ହାଜାହାଁ ଡ଼ୟିତେରି, ଏ଼ନିକିହିଁ ମାହାପୂରୁ 
ଅଣ୍ ପୁତି ବ଼ଲୁ ୱେହ୍ ନାରି ରା଼ଚିତି କାତା ସାତା ଆ଼ନେ, 
“ଏ଼ୱାସି ନା଼ଜରିତତାସି ଇଞ୍ଜିଁ ୱେ଼ଙ୍ଗିନେସି ।”



ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, 
ଏ଼ୱାସି ତାନି ରଣ୍ତିଏ ମୀର୍ ଏଣାଇଁ ଦା଼ନା ହୀତେସି, 

ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା 
ଆ଼ଆନା କା଼ଲାକା଼ଲାତି ଜୀୱୁ 

ବେଟା ଆ଼ନେସି । 



ରମି 3:23 
ବାରେଜା଼ଣା ପା଼ପୁ କିହାମାନେରି ଅ଼ଡ଼େ ମାହାପୂରୁତି ଗାୱୁରମିଟି ହେକ ଆ଼ହାମାନେରି । 

ରମି 6:23 
ଏ଼ନାଆଁତାକି ଇଚିହିଁ ପା଼ପୁତି କୂଲି ହା଼କି, ସାମା ମାହାପୂରୁତି କାର୍ମାମେହ୍ ନି ଦା଼ନା ମା଼ 

ପ୍ରବୁ ଜୀସୁ କ୍ରୀସ୍ତ ତଲେ ଆଣ୍ଡିନି ତା଼ଣା ରା଼ଆଗାଟି ଜୀୱୁ ମାନେ ।

ଏବ୍ରି 9:27 
ବାରେ ଲ଼କୁତାକି ଏ଼ନିକିଁ ରଣ୍ତିଏ ଦେବା ହା଼ନାୟି, ଅ଼ଡ଼େ ଏ଼ଦାନି ଡା଼ୟୁ ନୀହାଁୟି ମାନେ । 

ଏପିସି 2:8,9 
ଏ଼ନାଆଁତାକି ଇଚିହିଁ ମୀରୁ ନାମିତାକି ମାହାପୂରୁତି କାର୍ମାଟି ଗେଲ୍ ପି ଆ଼ହାମାଞ୍ଜେରି; 

ଏ଼ଦି ମୀ ତା଼ଣାଟି ଆ଼ହା ହିଲେଏ, ଏ଼ଦି ମାହାପୂରୁତି ଦା଼ନା, ଏ଼ଦି ମୀରୁ କାମା କିତାକି ଆ଼ଏ, 
ଏ଼ଦାଆଁତାକି ଆମ୍ବାଆସି ବଡପଣ କିଆପେସି । 



ରମି 10:9,10 
ମୀରୁ ଜୀସୁଇଁ ଗୂତି ତଲେ ପ୍ରବୁ ଇଞ୍ଜିଁ ଜ଼ଲିଦେରି, ଇଞ୍ଜାଁ ମାହାପୂରୁ ଏ଼ୱାଣାଇଁ ହା଼ତାରି 
ତା଼ଣାଟି ନିକ୍ ହାମାନେସି ଇଞ୍ଜିଁ ହିୟାଁ ତଲେ ନାମିସାରେ, ଆତିହିଁ ମୀରୁ ଗେଲ୍ ପି ଆ଼ଦେରି; 

ଇଚିହିଁ ଦାର୍ମୁଗାଟି ଲ଼କୁ ଆ଼ହାଲି ମାଣ୍ ସି ହିୟାଁ ତଲେ ନାମିନେସି, ଇଞ୍ଜାଁ ଗେଲ୍ ପି 
ଆ଼ହାଲି ଗୂତି ତଲେ ଜ଼ଲିନେସି । 

ଜହ 3:16,17 
ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, ଏ଼ୱାସି ତାନି ରଣ୍ତିଏ ମୀର୍ ଏଣାଇଁ 
ଦା଼ନା ହୀତେସି, ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା ଆ଼ଆନା କା଼ଲାକା଼ଲାତି ଜୀୱୁ 
ବେଟା ଆ଼ନେସି । ଇଚିହିଁ ଦାର୍ ତିତା ନୀହାଁୟି କିହାଲି ତାକି ମାହାପୂରୁ ତାନି ମୀର୍ ଏଣାଇଁ 
ଦାର୍ ତିତା ପାଣ୍ତାଆନା, ଦାର୍ ତି ଏ଼ନିକିଁ ତାନିତା଼ଣାଟି ଗେଲ୍ ପିଆ଼ନେ, ଏ଼ଦାଆଁତାକି ତାନି 

ମୀର୍ ଏଣାଇଁ ପାଣ୍ତାତେସି ।



1 ଜହ 5:11-13 
ଏ଼ ସା଼କି ଈଦି, ମାହାପୂରୁ ମାଙ୍ଗେ ରା଼ଆଗାଟି ଜୀୱୁ ହୀହାମାଞ୍ଜାନେସି, ଅ଼ଡ଼େ, ଏ଼ ଜୀୱୁ 

ତାନି ମୀର୍ ଏଣା ତା଼ଣା ମାନେ । ଆମ୍ବାଆସି ମାହାପୂରୁ ମୀର୍ ଏଣାଇଁ 
ବେଟାଆ଼ହାମାନେସି, ଏ଼ୱାସି ଜୀୱୁ ବେଟାଆ଼ହାମାନେସି; ଆମ୍ବାଆସି ମାହାପୂରୁ 
ମୀର୍ ଏଣାଇଁ ବେଟାଆ଼ହାହିଲଅସି, ଏ଼ୱାସି ଜୀୱୁ ଜିକେଏ ବେଟାଆ଼ହାହିଲଅସି ।

ମୀରୁ ମାହାପୂରୁ ମୀର୍ ଏଣା ଦ଼ରୁ ନାମାମାଞ୍ଜେରି, ମୀରୁ ଏ଼ନିକିଁ ପୁଞ୍ଜାମାଞ୍ଜେରି, 
ରା଼ଆଗାଟି ଜୀୱୁ ବେଟା ଆ଼ହାମାଞ୍ଜେରି, ଈଦାଆଁତାକି ନା଼ନୁ ମିଙ୍ଗେ ଈ ବାରେ 

ରା଼ଚାମାଞ୍ଜାଇଁ । 

